
UVOD

Federalno ministarstvo prostornog uređenja  u 2008. godini obavljalo je poslove iz nadležnosti Ministarstva propisane Zakonom o federalnim ministarstvima i drugim tijelima federalne uprave, Programom rada Vlade Federacije Bosne i Hercegovine za 2008. godinu te pojedinačnih zaključaka Vlade Federacije Bosne i Hercegovine i Parlamenta Federacije Bosne i Hercegovine.

U toku 2008. godine Ministarstvo je radilo na pripremi izrade prostorno-planskih dikumenata (Prostorni plan Federacije Bosne i Hercegovine, prostorni planovi područja posebnih obilježja od značaja za Federaciju Bosne i Hercegovine), pripremi odluka o utvrđivanju područja posebnih obilježja od značaja za Federaciju Bosne i Hercegovine i odluka o pristupanju izradi planskih dokumenata za područja posebnih obilježja od značaja za Federaciju Bosne i Hercegovine. Takođe su vođene aktivnosti na uspostavljanju jedinstvene baze podataka.  

U izvještajnom periodu rađeni su i poslovi vezani za oblast korištenja zemljišta na novou Federacije Bosne i Hercegovine kroz postupke izdavanja urbanističkih saglasnosti, odobrenja za građenje, odobrenja za upotrebu, a takođe su vođeni  i postupci izdavanja rješenja za rehabilitaciju nacionalnih spomenika, koji su na osnovu Odluka Komisije za očuvanje nacionalnih spomenika proglašeni nacionalnim spomenicima BiH. 

U toku 2008. godine vođeni su drugostepeni postupci po žalbama građana iz stambene oblasti kao i drugostepeni postupci po žalbama na rješenja Federalnog urbanističkog i građevinskog inspektora.

Na osnovu Odluke o usvajanju programa raspodjele sredstava učešće Vlade FBiH u sufinansiranju projekata kantona i lokalnih zajednica – zaštita kulturnog i graditeljskog naslijeđa utvrđenih Budžetom Federacije Bosne i Hercegovine za 2008. godinu Federalnom ministarstvu prostornog uređenja, ovo Ministarstvo je učestvovalo u sufinansiranju navedenih projekata.
U toku 2008. godine obavljani su i poslovi na organizaciji, pripremi i polaganju stručnih ispita za inžinjere iz oblasti arhitekture, urbanizma, građevinarstva, elektrotehnike , mašinstva i saobraćaja.

U 2008. godini su urađene i izmjene i dopune Zakona o prostornom planiranju i korištenju zemljišta na nivou Federacije Bosne i Hercegovine s ciljem pojednostavljivanja procedura odobravanja građenja kao i sa ciljem da se pojedine odredbe ovog zakona pojasne i lakše primjene u praksi. Doneseni su i novi podzakonski akti, u skladu sa odredbama Zakona o prostornom planiranju i korištenju zemljišta na nivou Federacije Bosne i Hercegovine, kao i izmjene i dopune ranije donesenih podzakonskih akata radi njihove lakše primjene u praksi. 

U izvještajnom periodu su, prvi put od stupanja na snagu Zakona o prostornom planiranju i korištenju zemljišta na nivou Federacije Bosne i Hercegovine, doneseni  i određeni pravilnici i tehnički propisi kojima se propisuju tehnička svojstva koja moraju ispunjavati građevinski proizvodi i drugi tehnički zahtjevi u vezi sa građevinama, njihovim građenjem i održavanjem.

Realizovane aktivnosti Federalnog ministarstva obuhvataju normativni dio (zakoni i podzakonski akti), projekte i aktivnosti, informacije i ostale poslove iz nadležnosti Ministarstva. 

I. NORMATIVNI DIO:

1. Zakon o izmjenama i dopunama Zakona o prostornom  planiranju i korištenju zemljišta na nivou Federacije Bosne i Hercegovine, Službene novine Federacije BiH broj: 32/08;

2. Nacrt Zakona o izmjenama i dopunama Zakona o prostornom  planiranju i korištenju zemljišta na nivou Federacije Bosne i Hercegovine,  usvojen na Zastupničkom domu Parlamenta Federacije BiH i Domu naroda , u pripremi izrada Prijedloga navedenog zakona;
3. Zakon o izmjenama i dopunama Zakona o prodaji stanova na kojima postoji stanarsko pravo, Službene novine Federacije BiH, broj: 72/08;
4. Zakon o izmjenama i dopunama Zakona o vraćanju, dodjeli i prodaji stanova Službene novine Federacije BiH, broj: 2/08;
5. Zakon o izmjenama i dopunama Zakona o koncesijama, u parlamentarnoj proceduri
6. Nacrt  Zakona o poticajima za razvoj područja posebne zaštite u Federaciji BiH;
7. Uredba o obavljanju prethodnih radova istražnog karaktera na nacionalnim spomenicima, Službene novine Federacije BiH broj: 36/08;
8. Uredba o izmjenama i dopunama Uredbe o građevinama i zahvatima od značaja za  Federaciju Bosne I Hercegovine i građevinama, djelatnostima i zahvatima koji mogu u znatnoj mjeri uticati na okoliš, život  i  zdravlje  ljudi  Fedracije  Bosne i Hercegovine  i šire za koju urbanističku saglasnost izdaje Federalno ministarsvo prostornog uređenja; Službene novine Federacije BiH broj: 29/08;
9. Uredba o posebnim uslovima koje moraju ispunjavati privredna društva i druga pravna lica da bi se mogla registrovati za obavljanje stručnih poslova izrade planskih dokumenata; Službene novine Federacije BiH, broj: 71/08;
10. Uredba o izmjenama Uredbe o uređenju gradilišta, obaveznoj dokumentaciji na gradilištu i sudionicima u građenju; Službene novine Federacije BiH, broj: 34/08;
11. Uredba o izmjenama i dopunama Uredbe o tehničkim svojstvima koje građevine moraju zadovoljavati u pogledu sigurnosti te načina korištenja i održavanja građevina Službene novine Federacije BiH, broj: 51/08;
12. Uredba o izmjenama i dopunama Uredbe o vrsti, sadržaju, označavanju i čuvanju, kontroli i nostrifikaciji investiciono-tehničke dokumentacije, Službene novine Federacije BiH, broj: 51/08;
13. Odluka o izmjenama i dopunama Odluke o pristupanju izradi Prostornog plana Fedracije BiH za period od 2002. – 2022. godine, objavljena u Službenim novinama Federacije BiH broj:2/08;
14. Odluka o određivanju organa za donošenje plana parcelacije za područja od značaja za Federaciju BiH, Službene novine Federacije BiH broj: 25/08;
15. Odluka o utvrđivanju područja »Autocesta na koridoru Vc«, područjem posebnih obilježja od značaja za Federaciju Bosne i Hercegovine; Službene novine Federacije BiH broj: 56/08;
16. Odluka o pristupanju izradi Prostornog plana područja posebnih obilježja od značaja za Federaciju Bosne i Hercegovine »Autocesta na koridoru Vc«; Službene novine Federacije BiH broj: 48/08;
17. Odluka o izmjeni Odluke o utvrđivanju područja posebnih obilježja od značaja za Federaciju BiH »Igman, Bjelašnica, Treskavica, kanjon rijeke Rakitnice (Visočica)« za period od 2007. do 2017. godine; Službene novine Federacije BiH broj: 66/08;
18. Odluka o pristupanju izradi Prostornog plana područja posebnih obilježja od značaja za Federaciju BiH »Igman, Bjelašnica, Treskavica, kanjon rijeke Rakitnice (Visočica) za period od 2007. do 2017 godine«;  Zastupnički dom Parlamenta Federacije BiH usvojio je Odluku 16. i 17. decembra a Dom naroda 30. decembra 2008.godine;
19. Odluka o pristupanju izradi Regulacionog plana historijskog gradskog područja Mostar za period od 2007. do 2017. godine; "Službene novine Federacije BiH", broj: 38/08;
20. Odluka o pristupanju izradi Regulacionog plana historijskog gradskog područja   Počitelj za period od 2008. do 2018. godine; odluku usvojila oba Doma Parlamenta;

21. Odluka o utvrđivanju područja „Vranica“, područjem posebnih obilježja od značaja za Federaciju BiH, Odluka usvojena na Predstavničkom domu Parlamenta F BiH 13.01.2009.godine;

22. Odluka o pristupanju izradi Prostornog plana područja posebnih obilježja od značaja za Federaciju BiH „Vranica“ za period 2008.-2028. godine; Odluka usvojena na  Predstavničkom domu Parlamenta F BiH 13.01.2009.godine;
23. Odluka o osnivanju privrednog društva Urbanistički zavod Federacije BiH, "Službene novine Federacije BiH", broj:17/08;
24. Odluka o preuzimanju privrednog društva J.P. Geodetski Zavod BiH "Službene novine Federacije BiH", broj:41/08;
25. Odluka o davanju na korištenje ugostiteljske opreme Službi za zajedničke poslove " Službene novine Federacije BiH", broj: 48/05;
26. Pravilnik o tehničkim propisima za dimnjake u građevinama, Službene novine Federacije BiH, broj: 49/08;
27. Pravilnik o tehničkim propisima za gradjevinske proizvode koji se ugradjuju u     zidane konstrukcije, Službene novine Federacije BiH, broj: 86/08;
28. Pravilnik o tehničkim svojstvima za čelik i čelične proizvode koji se ugradjuju u čelične konstrukcije, Službene novine Federacije BiH broj: 69/08;
29. Pravilnik o tehničkim svojstvima za cemente koji se ugrađuju u betonske konstrukcije, Službene novine Federacije BiH broj: 38/08;
30. Pravilnik o tehničkim propisima za građevinske proizvode koji se ugrađuju u betonske konstrukcije, Službene novine Federacije BiH, broj: 86/08;
31. Pravilnika o tehničkim svojstvima za prozore i vrata, Službene novine Federacije BiH, broj: 6/09;
32. Pravilnik o izmjenama i dopunama Pravilnika o tehničkom pregledu građevina, Službene novine Federacije BiH, broj: 23/08;
33. Pravilnik o izmjenama Pravilnika o polaganju stručnih ispita, Službene novine Federacije BiH, broj: 6/08;
34. Pravilnik o izmjenama Pravilnika o plaćama, naknadama i drugim materijalnim pravima koja nemaju karakter plaća državnih službenika i namještenika;
35. Pravilnik o pripravničkom stažu;
36. Pravilnik o izmjenama Pravilnika o poklonima i reprezentaciji;
37. Poslovnik o izmjenama i dopunama Poslovnika o radu kolegija;
38. Pravilnik o računovodstvenim politikama;
39. Pravilnik o izmjenama i dopunama Pravilnika o korištenju službenih vozila;
40. Pravilnik o izmjenama i dopunama Pravilnika o popisu imovine, potraživanja, zaliha i obaveza;
41. Pravilnik o internim kontrolama i internim kontrolnim postupcima;
42. Pravilnik o direktnom sporazumu;
43. Pravilnik o načinu zatvaranja i označavanja zatvorenog gradilišta, odnosno gradjevine;
44. Pravilnik o izmjenama i dopunama Pravilnika o unutrašnjoj organizaciji. 
II. PROJEKTI I AKTIVNOSTI:

1. Prostorni plan Federacije Bosne i Hercegovine za period 2008 - 2028. godine

Prostorni plan Federacije BiH;

Zaključen Ugovor o pružanju usluge Priprema i izrada Prostornog plana Federacije Bosne i Hercegovine  za period 2008. – 2028. godine, broj 02-14-4-1330/07, 01.04.2008. godine, sa Konzorcijem Urbanistički Zavod BiH Sarajevo, Ipsa Sarajevo i Eco Plan Mostar. 

Realizacija Ugovora u toku. 

Izrada digitalnog orto – foto plana Federacije Bosne i Hercegovine;

Praćenje i analiza  Izvještaja Komisije za praćenje realizacije svih faza Ugovora broj 01-23-1-613/06 od 29.12. 2006.godine i Izvještaja Konsultanta Angermeier Ingenieure GmbH, kontinuirano za izvještajni period.

Konsultant Angermeier Ingenieure GmbH je dostavio realizovan projekat na   eksternim hard diskovima. Kompletan materijal je proslijeđeni na uvid i pregled Komisiji za praćenje svih faza realizacije projekta „Izrada digitalnog orto-foto plana Federacije BiH“. Komisija za praćenje svih faza realizacije projekta „Izrada digitalnog orto-foto plana Federacije BiH“ dostavila je Ministarstvu izvještaj o realizaciji projekta „Izrada digitalnog orto-foto plana Federacije BiH“.

Studija ranjivosti prostora Federacije BiH; 

Praćenje realizacije Ugovora broj  04-23-1-638/06 od 15.10.2007. godine. , zaključenog sa Konzorcijem "IPSA Institut" d.o.o. Sarajevo i "Institut za hidrotehniku GF" d.o.o Sarajevo. vršeno kontinuirano u toku izvještajnog perioda. Studija ranjivosti završena u julu 2008. godine i predata Nosiocu izrade Prostornog plana Federacije BiH.

Planski dokumenti područja posebnih obilježja od značaja za Federaciju Bosne i Hercegovine

 Prostorni plan područja posebnih obilježja od značaja za Federaciju Bosne i Hercegovine »Autocesta na koridoru Vc«;

Nakon provedenog postupka Javne nabavke Ministarstvo je zaključilo Ugovor broj: 02-23-1-1011-26/08 sa Konzorcijem: IPSA-Institut, Sarajevo, Urbanistički zavod BiH, Sarajevo, EKO-Plan Mostar, te kontinuirano pratilo aktivnosti na izradi  Prostorne osnove.

U toku je izrada Prostorne osnove sa provedenim slijedećim aktivnostima: 

Formirana je analitičko-dokumentaciona osnova iz četiri osnovna dokumenta i to: 

· podloge za prostorno-plansku dokumentaciju (lot 1, lot 2, lot 3 i lot 4);

· završnog izvještaja sa multikriterijskom analizom;

· studije uticaja na okoliš;

· idejnih projekata po lotovima.

Izvršeno je snimanje postojećeg stanja, njegova analiza i ocjena mogućnosti daljeg razvoja. U pripremi je izrada osnovne koncepcije prostornog uređenja.

Prostorni plan područja posebnih obilježja od značaja za Federaciju BiH  »Sliv rijeke Une«;

Nakon provedenog postupka Javne nabavke Ministarstvo je zaključilo Ugovor broj: 02-23-1-1011-26/08 sa Nosiocem izrade Urbanistički zavod BiH Sarajevo, te kontinuirano pratilo aktivnosti na izradi  Prostornog plana.
U toku je usvajanje Prostorne osnove.

 Regulacioni plan historijskog gradskog područja Mostar za period od 2007.   do 2017. godine;

Vlada Federacije Bosne i Hercegovine je na svojoj 50. sjednici održanoj 31. 03. 2008. godine usvojila Informaciju o izradi digitalnog 3D snimka Starog grada Mostara i donijela Zaključak broj 253/2008, 31.03. 2008. godine kojim daje saglasnost Federalnom ministarstvu prostornog uređenja da pristupi realizaciji ovog projekta.

Sporazum o izradi pojedinačnih komponenti Regulacionog plana historijskog gradskog područja Mostar za period od 2007. do 2017. godine, u vidu donacije, potpisan je sa Centrom za urbano planiranje grada Istanbula i kompanijom BIMTAS iz Turske,  broj 01-23-1-453/08-2, od 03.04.2008. godine. 

Ugovor o pružanju usluge izrade Regulacionog plana historijskog gradskog područja Mostar broj: 02-23-1-955-2/08 je potpisan dana 11.07.2008. godine.

Federalno ministarstvo prostornog uređenja formiralo je analitičko-dokumentacionu osnovu iz dostupnih izvora podataka i informacija relevantnih institucija i istu predalo nosiocu izrade.

U fazi snimanja postojećeg stanja, vrednovanja i ocjene mogućnosti uređenja, u utvrđenim granicama, izvršeno je: snimanje prednjih strana i krovova zgrada terestričnim laserskim skenerom i totalnom stanicom, trodimenzionalno modeliranje i izrada konačnog modela područja.

U toku je izrada osnovne koncepcije zaštite i uređenja prostorne cjeline. 

Nosilac izrade kontinuirano radi na formiranju GIS baze podataka za historijsko gradsko područje Mostar.

Prostorni plan područja posebnih obilježja od značaja za Federaciju BiH »Igman, Bjelašnica, Treskavica, kanjon rijeke Rakitnice (Visočica)« i Regulacioni plan historijskog gradskog područja Počitelj za period od  2008. do 2018. godine;

Pokrenuti postupci javnih nabavki za izbor najpovoljnijeg ponuđača. 
Obnova nacionalnih spomenika

Nakon usvajanja Budžeta Federacije Bosne i Hercegovine za 2008. godinu, a u skladu sa čl. 35. i 43. Zakona o Izvršavanju Budžeta Federacije Bosne i Hercegovine za 2008. godinu (“Službene novine Federacije BiH”, broj 97/07), ministarstvo je izvršilo pripreme na izradi Odluke o usvajanju programa raspodjele sredstava učešće Vlade FBiH u sufinansiranju projekata kantona i lokalnih zajednica – zaštita kulturnog i graditeljskog naslijeđa utvrđenih Budžetom Federacije Bosne i Hercegovine za 2008. godinu Federalnom ministarstvu prostornog uređenja. 

Vlada Federacije Bosne i Hercegovine na 50. sjednici Vlade F BiH održanoj 31.03.2008. godine  donijela je Odluku o usvajanju programa raspodjele sredstava učešće Vlade FBiH u sufinansiranju projekata kantona i lokalnih zajednica – zaštita kulturnog i graditeljskog naslijeđa utvrđenih Budžetom Federacije Bosne i Hercegovine za 2008. godinu Federalnom ministarstvu prostornog uređenja V. broj: 218/08 (“ Službene novine Federacije BiH”, br:17/08)

U periodu od 02.-17.04.2008. godine izvršeno je potpisivanje ugovora sa svim korisnicima sredstava prema usvojenoj Odluci. Svim korisnicima sredstava uz ugovor je dostavljena Instrukcija o načinu korištenja sredstava i na koji način izvještavati Federalno ministarstvo prostornog uređenja o utrošku sredstava.

U izvještajnom  periodu izvršeno je plaćanje za sufinansiranje projekata kantona i lokalnih zajednica – zaštita kulturnog i graditeljskog naslijeđa u iznosu od 3.193.900,00 KM, od raspoloživih 3.196.914,00 KM koliko je bilo doznačeno Ministarstvu za 2008. godine kako je dato u donjoj tabeli:

	Naziv programa
	Korisnik
	Iznos

	Manastir Rmanj, Bihać

	Srpska pravoslavna eparhija

Bihačko-Petrovačka
	88.000,00

	Povjesna građevina Mala Viječnica u Odžaku


	Općina Odžak
	176.000,00

	Župna crkva U B D M i Franjevački samostan u Tolisi, općina Orašje
	Župni ured U B D M
	88.000,00

	Graditeljska cjelina – Stara džamija Soko u Gračanici
	Općina Gračanica
	88.000,00

	Turalibegova džamija u Tuzli


	Islamska zajednica u BIH

Medžlis IZ Tuzla
	176.000,00

	Stara džamija sa haremom u Špionici, 

općina Srebrenik
	Islamska zajednica u BIH

Medžlis IZ Srebrenik
	88.000,00

	Kalavun Jusufpašina

(Kuršumlija) džamija 

u Maglaju
	Islamska zajednica u BIH

Medžlis IZ Maglaj
	88.000,00

	Sinan-begova džamije u Goraždu


	Islamska zajednica u BIH

Medžlis IZ Goražde
	88.000,00

	Džamija i Turbeta  Semiz Ali-paše u Prači (Pale)


	Općina Prača
	44.000,00

	Dva turbeta  Sijerčića u Sijerčićima


	Islamska zajednica u BIH

Medžlis IZ Goražde
	57.200,00

	Historijsko urbano područje Kreševa


	Općina Kreševo
	176.000,00

	Franjevački samostan u Fojnici
	Franjevački samostan u Fojnici
	132.000,00

	Stara Džamija u Šenkovićima, Novi Travnik


	Islamska zajednica BiH Medžlis IZ 

N. Travnik
	87.000,00

	Zgrada Financija u Jajcu


	Općina Jajce
	88.000,00

	Franjevački samostan i crkva U B D M u Šćitu, 

općina Prozor-Rama
	Franjevački samostan u Šćitu Prozor - Rama
	88.000,00

	Crkva Sv. Nikole u Trijebnju, Stolac

                    
	SPC Opština Stolačka
	88.000,00

	Arheološko područje-Helenistički grad Daorson u  Ošanićima (Stolac)


	Općina Stolac
	88.000,00


	Džamija  Ali paše Rizvanbegovića na Buni (Mostar)


	Islamska zajednica u BIH

Medžlis IZ Mostar
	176.000,00

	Crkva sv. Ilije u Kruševu - Mostar

	Župni ured Kruševo
	176.000,00

	Pećina Vjetrenica, općina Ravno


	Općina Ravno
	308.000,00

	Saborna crkva – Crkva  sv. Trojice – Mostar


	Srpska pravoslavna eparhija
Zahumsko-Hercegovačka
	264.000,00

	Staro Jevrejsko groblje u Sarajevu


	Jevrejska općina Sarajevo
	88.000,00

	Samostan Bezgrešne Kraljice Karmela

u Sarajevu
	Samostan Bezgrešne Kraljice Karmela, Sarajevu
	88.000,00

	Spomen kompleks 25. maj Drvar


	Općina Drvar
	176.000,00

	Graditeljska cjelina Balagija ( Balaguša ) džamija sa haremom u Livnu
	Islamska zajednica u BIH

Medžlis IZ Livno
	88.000,00

	UKUPNO :


	3.092.200,00

	SREDSTVA REZERVE 

	Podgradska džamija, Stolac
	Islamska zajednica u BIH

Medžlis IZ Stolac
	50.000,00

	Promocija kulturno -  historijskog i prirodnog naslijeđa u Općini Foča – Ustikolina
	Općina Foča – Ustikolina
	15.000,00

	Promocija kulturnog naslijeđa područja 

Gornjo drinske regije.
	Općina Goražde
	6.700,00

	Stara drvena džamija u Miljevićima, 

Općina Olovo
	Općina Olovo
	25.000,00

	Medijska prezentacija kulturno-historijskog 

i prirodnog nasljeđa  područja Kreševa
	Općina Kreševo
	5.000,00

	UKUPNO :


	101.700,00

	UKUPNO REALIZOVANO :
	3.193.900,00

	


Potrebno je naglasti da je Federalnom ministarstvu prostornog uređenja u 2008. godini bilo na raspolaganju 3.196.914,00 KM, što je 50% od ukupne sume predviđene Odlukom o usvajanju programa raspodjele sredstava učešće Vlade FBiH u sufinansiranju projekata kantona i lokalnih zajednica – zaštita kulturnog i graditeljskog naslijeđa utvrđenih Budžetom Federacije Bosne i Hercegovine za 2008. godinu Federalnom ministarstvu prostornog uređenja V. broj: 218/08 (“ Službene novine Federacije BiH”, br:17/08), od kojih je realizovano 3.193.900,00 KM.

Za ostatak sredstava u iznosu od 3.119.400,00 KM za koje su stvorene ugovorne obaveze prema korisnicima sredstava, nalozi za plaćanje predati su trezoru federalnog ministarstva finansija sa 31.12.2008. godine.

III. INFORMACIJE

1. Informacija o aktivnostima na pripremi i izradi Prostornog plana područja posebnih obilježja od značaja za Federaciju BiH »Sliv rijeke Une«;
2. Informacija o izboru nosioca Pripreme i izrade Prostornog plana Federacije BiH za period od 2008. – 2028. godine;
3. Informacija o izradi Digitalnog 3D snimka Starog grada Mostara;
4. Informacija o aktivnostima na realizaciji Odluke o pristupanju izradi Regulacionog plana historijskog gradskog područja Mostara;
5. Informacija o aktivnostima na pripremi i izradi Prostornog plana Federacije Bosne i Hercegovine za period 2008.-2028. godine;

6. Informacija o realizaciji pripeme i izrade planskih dokumenata na nivou Federacije BiH;
7. Informacija o aktivnostima na pripemi i izradi Regulacionog plana historijskog gradskog područja Mostar;
8. Informacija o aktivnostima na pripemi i izradi Prostornog plana područja posebnih obilježja od značaja za Federaciju BiH »Autocesta na koridoru Vc«;
9. Informacija - prezentacija o aktivnostima na pripemi i izradi planskih dokumenata iz nadležnosti Federacije Bosne i Hercegovine;

10. Informacija o aktivnostima na pripemi i izradi Prostornog plana područja posebnih obilježja od značaja za Federacije BiH »Igman, Bjelašnica, Treskavica, kanjon rijeke Rakitnice (Visočica) i Prostornog plana »Prenj, Čvrsnica, Čabulja, Vran;
11. Izvještaj o realizaciji transfera za 2007. godinu Federalnom ministarstvu prostornog  uređenja;
12. Informacije o utrošku sredstava za realizaciju Programa raspodjele sredstava učešde Vlade FBiH u  sufinansiranju projekata kantona i lokalnih zajednica – zaštita kulturnog i gaditeljskog naslijeđa utvrđenih Budžetom Federacije Bosne i Hercegovine za 2008. godinu Federalnom ministarstvu prostornog uređenja, u skladu sa članom 43. stav 4. Zakona o izvršenju budžeta Federacije Bosne i Hercegovine za 2008.godinu.
IV. OSTALI POSLOVI

UPRAVNO RJEŠAVANJE:
Vođenje prvostepenih upravnih postupaka po zahtjevima stranaka za izdavanje urbanističkih saglasnosti, odobrenja za građenje, odobrenja za upotrebu, a koji se odnose na građevine i zahvate od značaja za Federaciju Bosne i Hercegovine, građevine, djelatnosti i zahvate koji mogu u znatnoj mjeri uticati na okoliš, život i zdravlje ljudi Federacije Bosne i Hercegovine i šire, te za nacionalne spomenike koji su na osnovu Odluka Komisije za očuvanje nacionalnih spomenika proglašeni nacionalnim spomenicima BiH. 

Za vođenje prvostepenog postupka iz prethodne godine preneseno 216 zahtjeva, u 2008. godini zaprimljeno 300 zahtjeva tako da je ukupan broj zahtjeva za rješavanje bio 516. Od ukupnog broja zahtjeva u izvještajnom periodui rješeno je 445 zahtjeva (od toga 211 zahtjeva prenesenih iz prethodne godine i 234 zahtjeva iz tekuće godine) , a 71 zahtjev je u postupku rješavanja (od toga 5 zahtjeva prenesenih iz prethodne godine i 66 zahtjeva iz tekuće godine). 

Vođenje drugostepenih upravnih postupaka po predmetima koji se odnose na žalbe građana iz stambene oblasti i urbanističko-građevinske inspekcije i odgovori na tužbe povodom pokrenutih upravnih sporova protiv rješenja ovog Federalnog ministarstva.

Za vođenje drugostepenog zaprimljena su 134 predmeta od čega je rješeno 121 i to žalba odbijena u 53 predmeta, rješenje poništeno i predmet vraćen na ponovni postupak u 35 predmeta, ustupljeno na nadležno postupanje 10 predmeta, žalba odbačena kao neblagovremena u 7 predmeta i ostalo (žalba zbog ćutanja organa uprave, neposredna žalba i dr.) 16 predmeta. Upravni spor pokrenut u 15 predmeta. U postupku rješavanja 13 predmeta.

U vezi sa članom 46. Uredbe o vrsti, sadržaju, označavanju i čuvanju, kontroli i nostrifikaciji investiciono-tehničke dokumentacije, osnovan je Stručni odbor za nostrifikaciju inozemne investiciono-tehničke dokumentacije i objavljen javni poziv na koji se prijavilo do 31.12.2008. godine 23 pravna lice, čiji su zahtjevi razmatrani na sjednicama Stručnog odbora. Izdato je 7 ovlaštenja. Donesena su i rješenje o visini naknade za izdavanje ovlaštenja i obradu zahtjeva, te rješenje o visini naknade za rad članova Stručnog odbora.

Na osnovu Pravilnika o certifikaciji građevinskih proizvoda, materijala i opreme koji su u upotrebi, odnosno koji se ugrađuju i javnog poziva za davanje ovlaštenja za obavljanje poslova certifikacije, zaprimljena su 4 zahtjeva, od kojih je 1 odbačen, dok su preostala 3 u obradi. Doneseno je i rješenja o visini naknade za davanje ovlaštenja o certifikaciji.

Na osnovu Uredbe o uređenju gradilišta, obaveznoj dokumentaciji na gradilištu i sudionicima u građenju, objavljen je javni poziv za davanje ovlaštenja pravnim licima za poslove projektovanja i građenja građevina iz nadležnosti Ministarstva. U 2008. godini zaprimljeno je 16 zahtjeva. Izdato je 8 ovlaštenja za poslove projektovanja, 2 ovlaštenja za poslove izvođenja radova, 1 zahtjev je odbijen a 5 zahtjeva je u obradi. Doneseno je i rješenje o visini naknade za davanje ovlaštenja.

Na osnovu Uredbe o posebnim uvjetima koje moraju ispunjavati privredna društva i druga pravna lica da bi se mogla registrovati za obavljanje stručnih poslova izrade planskih dokumenata donesena su 2 rješenja o saglasnosti za obavljanje stručnih poslova izrade planskih dokumenata.
Organizacija, priprema i polaganje stručnih ispita za inžinjere iz oblasti arhitekture, urbanizma, građevinarstva, elektrotehnike , mašinstva i saobraćaja. U izvještajnom periodu se 185 kandidata prijavilo za polaganje stručnog ispita. Ispit je položilo 177 kandidata. Izdato 14 rješenja o oslobađanju od polaganja stručnog ispita i 5 prepisa o položenom stručnom ispitu.

OSTALO

Javne nabavke za potrebe Ministarstva

 Federalno ministarstvo prostornog uređenja u izvještajnom periodu izvršilo je sve pripreme ( izradu tendera ) i sprovelo sve procedure za Javne nabavke roba i usluga za potrebe Ministarstva u skladu sa Zakonom o javnim nabavkama (“Službeni glasnik BiH”, br: 49/04, 19/05, 52/05, 8/06, 26/06 i 70/06). 

· Donesene su odluke kojim je odobreno pokretanje postupaka javnih nabavki putem konkurentskog zahtjeva sa obavještenjem za dostavljanje ponuda za robe i usluge čija je vrijednost procjenjena na 30 000 KM ili manja. 

Na osnovu člana 19. i 20. Zakona o javnim nabavkama  ( “Službeni glasnik BiH“, 49/04, 19/05, 52/05, 8/06, 26/06 i 70/06) Ministarstvo je objavilo Obavještenje o nabavci broj: 06-61-1855-08 ( “ Službeni glasnik Bosne i Hercegovine “  br. 11. od 11.02.2008. godine) za:

    Lot 1.  nabavka kancelarijskog materijala

    Lot 2.  nabavka računarske i druge opreme

    Lot 3.  nabavka goriva

    Lot 4.  usluge održavanja i servisiranja putničkih motornih vozila

    Lot 5 . usluge održavanja računarske opreme, umrežavanja i održavanja mreže 

· Donesena Odluka kojom je odobreno pokretanje postupka javne nabavke putem konkurentskog zahtjeva za nabavku opreme za uspostavljanje i održavanja jedinstvene baze podataka. 
· Donesene  Odluke kojim je odobreno pokretanje postupaka javne nabavke  putem direktnog sporazuma za dostavljanje ponuda za robe i usluge čija je vrijednost procjenjena na 3 000 KM ili manja i to za: 

- usluge osiguranja lica ,
- nabavka servera za uvođenje informatičkog sistema upravljanje dokumentima

- nabavku sigurnosnih kasa

- usluge pranja službenih vozila i vulkaniziranje

- nabavku aparata za prenos govora

- nabavka dodatne opreme za automobil passat

- nabavka HTZ opreme

- nabavka kancelarijskog namještaja

Nakon sprovedenih procedura javnih nabavki zaključeni su ugovori sa najpovoljnijim ponuđačima.

Srednjoškolski centar u Travniku

Federalno ministarstvo prostornog uređenja u proteklom periodu, a nakon usvajanja Zaključka V.broj:387/2008. od 07.05.2008. godine Vlade Federacije Bosne i Hercegovine kojim se zadužuju Federalno ministarstvo prostornog uređenja i  Federalno ministarstvo obrazovanja i nauke da zajedno realiziraju projekat izgradnje srednješkolskog centra u Travniku, izvršilo je sve pripreme 

( izradu tendera ) i sprovelo procedure za javne nabavke za izbor najpovoljnijeg pružaoca usluge za vršenje nadzora na izvođenju radova izgradnje Srednjoškolskog centra u Travniku i najpovoljnijeg izvođača radova na izgradnji Srednjoškolskog centra u Travniku, koje finansira Vlada Federacije BIH u sklopu Projekta “ Izgradnja Srednjoškolskog centra u Travniku”.
Nakon sprovedenog postupka javne nabavke Ugovorni organ ( Federalno ministarstvo obrazovanja i nauke i Federalno ministarstvo prostornog uređenja ), na preporuku Komisije za javne nabavke donio je Odluku o sklapanju Ugovora sa najpovoljnijim pružaocem usluge za vršenje nadzora na izvođenju radova izgradnje Srednjoškolskog centra u Travniku i Odluku o sklapanju Ugovora sa najpovoljnijim ponuđačem za izvođenje radova izgradnje Srednjoškolskog centra u Travniku.

Vlada Federacije Bosne i Hercegovine na svojoj 75. sjednici održanoj 29. oktobra 2008. godine razmatrala je Informaciju o toku ralizacije projekta izgradnje Srednjoškolskog centra u Travniku
Baza podataka 

Rađeni poslovi u skladu sa Uredbom o sadržaju i nosiocima jedinstvenog informacionog sistema, metodologiji prikupljanja i obradi podataka, te jedinstvenim obrascima na kojima se vode evidencije. Urađen pregled sadržaja baze podataka na serveru, podaci su u GIS formatu u MapInfo aplikaciji. Vršeno grupisanje i analiza materijala dostavljenog iz pojedinih institucija u svrhu stvaranja određene baze podataka. U više navrata upućeni dopisi i urgencije kantonalnim ministarstvima nadležnim za prostorno planiranje za dostavljanje podataka u skladu sa navedenom Uredbom, kao i za planiranje sredstava u budžetima kantona u svrhu uspostavljanja GIS službi na nivou kantona. 

Ostalo

Tokom izvještajnog perioda permanentno je pružana stručna pomoć općinskim i kantonalnim organima uprave iz oblasti koje su u djelokrugu rada ovog Ministarstva.

U izvještajnom periodu davani su odgovori na poslanička pitanja, mišljenja i objašnjenja na upite preduzeća, ustanova, općinskih i kantonalnih organa, ombudsmena, pravobranitelja i građana u primjeni propisa iz oblast prostornog uređenja, stambenih odnosa i primjene imovinskih zakona.

U  izvještajnom periodu rađeni su i ostali poslovi iz nadležnosti Ministarstva.  

